
[bookmark: _Hlk127547017]Журамд нэмэлт, өөрчлөлт оруулах тухай
Санхүүгийн зохицуулах хорооны эрх зүйн байдлын тухай хуулийн 6 дугаар зүйлийн 6.1.2, Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн 19 дүгээр зүйлийн 19.10 дахь хэсгийг тус тус үндэслэн ТОГТООХ нь:  
1. Санхүүгийн зохицуулах хорооны 2025 оны 71 дүгээр тогтоолоор баталсан “Банк бус санхүүгийн зээлийн үйл ажиллагааны журам”-д доор дурдсан агуулга бүхий дараах хэсгийг тус тус нэмсүгэй:
1/ Журмын 3.17 дахь хэсэг:
“3.17. ББСБ хэрэглээний зээл олгох бүрд харилцагчийн зээлийн эрхийг тооцоолж, өр, орлогын харьцааг хангасан эсэхийг шалгасны үндсэн дээр зээл олгоно.”
2/ Журмын 3.18 дахь хэсэг:
“3.18. Зээлийн үйл ажиллагааны талаарх сурталчилгаанд зээлийн бодит өртөг, хүү, шимтгэл, хураамж зэрэг зээлийн гэрээний гол нөхцөлүүдийг тусгасан байна.”
3/ Журмын 3.19 дэх хэсэг:
“3.19. Хэвлэл мэдээллийн хэрэгсэл, олон нийтийн сүлжээгээр сурталчлах хэрэглээний зориулалттай бараа, бүтээгдэхүүн зээлээр худалдан борлуулах сурталчилгаанд банк бус санхүүгийн байгууллагын нэр, логог ашиглуулахгүй.”
4/ Журмын 4.7 дахь хэсэг:
“4.7. Энэ журмын 3.17-д заасан зээл олгосон тухай мэдээллийг бодит цагийн горимоор Зээлийн мэдээллийн санд мэдээлнэ.”
5/ Журмын 4.8 дахь хэсэг:
“4.8. Харилцагчийн зээлийн лавлагаанд сүүлийн 72 цагийн дотор 5-аас доошгүй банк, санхүүгийн байгууллагаар зээл судлуулсан мэдээлэл бүртгэгдсэн тохиолдолд зээл судлах хугацааг 24 цагаар хойшлуулж, зээлийн лавлагааг дахин авсны үндсэн дээр зээл олгох эсэх асуудлыг шийдвэрлэнэ.”
2. Мөн журмын хавсралтаар баталсан “Банк бус санхүүгийн байгууллагаас олгох хэрэглээний зээлд өр, орлогын харьцааг тооцох аргачлал”-ын 3.1.1 дэх заалтыг доор дурдсанаар өөрчлөн найруулсугай.  
“3.1.1. Кредит карт, финтек зээлийн шугам, овердрафт эрхтэй харилцах данс эзэмшдэг зээлдэгчийн хувьд банк, банк бус санхүүгийн байгууллагаас тогтоосон зээлийн эрхийн дүнгээр зээлийн төлбөрт тооцно.”
3. Тогтоолын хэрэгжилтэд хяналт тавьж, олон нийтэд мэдээлэхийг Ажлын албанд даалгасугай.

